
Por unha Galiza ceibe e sen explotacion

Retroceder en dereitos incrementa a violencia

Este 25 de Novembro, Dia interna-
cional para a eliminacién da violen-
cia contra as mulleres, a Secretaria
das Mulleres da CIG lanza unha
campafa para denunciar a permisi-
vidade das condutas machistas nas
institucions publicas e reclamar que
se revertan os recortes en materia
de igualdade aplicados pola Xunta
de Galiza.

Para ese dia, estd convocado en
Compostela o Encontro Nacional de
Mulleres da CIG, 4s 10:30h, e unha
manifestacion posterior que rematara
diante da sede do PP.

"0 desmantelamento das poli-
ticas de igualdade e a tolerancia de
condutas machistas desde o poder
que ostenta o PP, transmiten men-
saxes perigosas que normalizan a
violencia e deixan as mulleres mais
desprotexidas”, advirte Margarida
Corral, secretaria confederal das
Mulleres.

Como exemplo desta realidade,
lembra a saida entre aplausos do ex
conselleiro do Mar, Alfonso Villares,
imputado por un delito de agresién
sexual, ou o apoio do PP a Matfas
Gonzélez Cafndn, candidato popular
na llla de Arousa condenado por vio-
lencia de xénero.

“Queremos denunciar estes retro-
cesos, exixir responsabilidades politi-
cas e reclamar servizos publicos, igual-
dade real e proteccién efectiva para
todas as mulleres en Galiza"”, sinala.
De af a escolla do lema: “Retroceder
en dereitos, incrementa a violencia.
Por unha Galiza con dereitos, traballo
digno e igualdade”.

Corral denuncia a supresion da
Secretaria Xeral de Igualdade, redu-
cindoa a unha direccién xeral, des-
vinculando a violencia de xénero da

POR UNHA GALIZA CON DEREITOS
TRABALLD DIGND E IGUALDADE

promocién da igualdade e pofiendo
a fronte do departamento a un home
de perfil técnico. Esta decision da
Xunta levou a CIG, xunto con outros
41 colectivos feministas, a solicitar en
xuno do ano pasado a intervencién da
Valedora do Pobo.

“E a maior pardlise na instituciona-
lizacion das politica de igualdade de
xénero dende a supresion do Servizo
Galego de Igualdade e realizase xusto
cando a taxa de violencia de xénero
en Galiza aumentou case un 10% a
respecto de 2024", alerta.

A isto suma que os centros de
atencion s vitimas 24 horas estan en
mans de empresas privadas, a apli-
cacion dunha politica social baseada
na mercantilizacion dos coidados coa
privatizacién dos servizos e a precari-
zacion das condicions laborais, ou a
falta de desenvolvemento da Lei de
Dependencia.

A secretaria das Mulleres da CIG
critica tamén ao Goberno do Estado
por limitar a stia acciéon & propagan-
da e facer grandes anuncios “que
non se materializan en medidas
reais nos centros de traballo, nin
protocolos efectivos que prevefan,
actlen e sancionen 0s acosos nas
empresas”.

Mobilizacion por un cambio de
politicas nos orzamentos da Xunta

A campafa do 25 de novembro
enceta coa iniciativa que a CIG xa
ten en marcha para demandar me-
didas urxentes que deberan estar
contempladas nos Orzamentos da
Xunta de Galiza para 2026. Tratase de
seis grandes lifias de actuacién para
garantir un desenvolvemento galego
propio co que frear o aumento do
empobrecemento e as desigualdades
das clases populares, a desertizaciéon
social e industrial, a creaciéon de em-
prego digno e uns servizos publicos
de calidade.

Nesta bateria de demandas, a CIG
reclama tamén a aprobacion dun Plan
Galego pola Igualdade e a apertura
dun proceso que supere o actual Esta-
tuto de Autonomia para que se reco-
fiezan os dereitos nacionais de Galiza.

Para exixir que se incorporen
estas demandas, a CIG xa se mo-
bilizou o pasado 7 de outubro nas
sete comarcas e ten convocada unha
mobilizacion para o 10 de decem-
bro en Compostela, coincidindo
coa tramitacion parlamentaria dos
Orzamentos.



Contundente resposta do profesorado na
folga de 48 horas no ensino publico galego

O profesorado galego deu unha con-
tundente demostracién de dignidade
e unidade secundando a folga de 48
horas e as mobilizaciéns convocadas os
dias 28 e 29 de outubro. O colectivo
docente galego suma tres xornadas de
paro xeral dende o inicio do curso e, da
Consellaria de Educacion non mudar as
sUias politicas, as acciéons de protesta
intensificaranse nas préximas semanas.

A CIG-Ensino salientou a elevada
participacién que desbordou todas as
previsions do sindicato e valorou que o
Goberno do PP na Xunta de Galiza non
pode seguir ignorando este clamor do
ensino publico. “A Consellaria ten que
porse do lado do profesorado, investir
mais no publico e non nas empresas
privadas, aumentar o numero de do-
centes e non a burocracia, reducir o
horario e as ratios e non recortar a nosa
liberdade de catedra como pretende”.

A secretaria nacional da federacion,
Laura Arroxo, denunciou a falta de
persoal docente, os recortes na aten-
cion 4 diversidade ao buscar que unha
persoa orientadora atenda mais de 300
rapaces ou rapazas, o déficit que sofren

0s centros en especialistas
de Pedagoxia Terapéutica
e Audicion e Linguaxe, o
abandono dos colexios do
rural ou os ataques & lingua
galega “a que pretende so-
meter ao ostracismo”.

Arroxo tamén criticou
os intentos de desmobiliza-
cion por parte da Consella-
ria anunciando nas vésperas
da folga a convocatoria de
1.500 prazas das oposicions
para o ano que vén, obvian-
do que se trata de cubrir a
taxa de reposicion, é dicir,
de substituir as persoas
gue se xubilan por novo
funcionariado de carreira
sen que isto signifique nin-
gun incremento sobre o numero de
profesorado actual.

Nesta lifa apuntou que “no
proxecto de Orzamentos para o vin-
deiro curso, o nUmero de profesorado
mantense na mesma cifra que nos
ultimos 5 anos (30.424 persoas) e as
partidas para educacion soben moi

por debaixo da media do que soben
outras consellarias”.

“QO profesorado, o alumnado e as
familias queren un ensino publico vivo,
de calidade, galego e integrador. Polo
tanto, sequiremos mobilizandonos para
recuperar e avanzar en dereitos e por
un ensino publico galego con futuro”.

0 metal de Ourense mtensmca a loita por un convenio digno

O siderometal da provincia de
Ourense esta en loita por un
convenio digno. En outubro,
os traballadores e traballado-
ras secundaron tres xorna-
das de folga cun amplisimo
seguimento, tras fracasar as
negociacions coa patronal. En
setembro, o persoal xa foi dous dias
4 folga e, ante a falta dun acordo
satisfactorio, as asembleas xa estan
valorando novas convocatorias.

Foi a presion do persoal o que
mudou a postura patronal e fixo que
chamase a negociar dias antes do paro.
Malia o “afan negociador das partes”, o
empresariado accedeu sé aincrementar
a suba salarial en dous puntos, algo que,
apuntou o secretario da ClG-Industria
de Ourense, Indalecio Gédmez, “con-

sideramos insuficiente, apostando por
manter a folga de tres dias”.

Sobre as negociacions, explicou que
a anterior proposta incluia un convenio
de tres anos, cun incremento salarial
do 3,5% en 2025 e do 2% en 2026 e
2027, mais un plus de asistencia efecti-
va de 2,5 euros en 2026 e de 3,5 euros
en 2027 que neste ultimo encontro a
patronal se amosou disposta a eliminar
até 2027. A ultima oferta contempla
unha suba do 3,5% para este ano, con

caracter retroactivo dende xa-
neiro, e do 3% en 2026 e 2027,
cun plus de asistencia efectiva
de 2,5 euros nese Ultimo ano.

A clausula de revision sala-
rial, que agora estd no 9,5%,
executariase ao remate do
convenio e estarfa topado nun
3% no caso de que o IPC supere esa
cantidade. A parte social trasladou
gue poderia aceptar esta suba salarial,
pero cunha clausula de revision anual
gue garanta o poder adquisitivo,
punto que a patronal se nega a tratar
ao igual que a reducién da xornada.

Neste contexto, o persoal contintia
apostando pola folga e as mobiliza-
cions para acadar un convenio digno
e avanzar nos dereitos fronte ao
inmobilismo patronal.



Os colectivos laborais de Politica Social
rebélanse contra a precarledade

Persoal de residencias privadas,
centros de dia, SAF, menores,
discapacidade e educacion infantil
de 0 a 3 anos vai a folga por
convenios dignos

Os servizos sociais, xunto co ensi-
no, a sanidade e o sistema de cobertu-
ra, conforman a base do denominado
estado de benestar. A politica social
é unha competencia de goberno que
corresponde & Xunta de Galiza, pero
en lugar de destinar esforzos orza-
mentarios a fortalecer unha rede de
atencion publica universal, o obxectivo
do PP vai dirixido a precarizar, desman-
telar e privatizar estes servizos.

Este modelo de coidados ten
convertido a Consellaria de Politica
Social nun foco permanente de con-
flitividade tanto por parte do persoal
que reclama condiciéons laborais e
salariais dignas, como da cidadania
gue protesta pola baixa calidade, a
desatencion e a insuficiente cobertura
dos servizos e prestacions.

A practica totalidade dos colectivos
laborais adscritos ao departamento di-
rixido por Fabiola Garcia estan en loita:
residencias e centros de dia privados,
Servizos de Axuda no Fogar, centros
de proteccion de menores e reforma,
atencion & discapacidade e centros
privados de educacién infantil 0-3.

Malia seren actividades diversas,
as traballadoras e traballadores com-
parten duas caracteristicas comuns:
prestan servizos publicos en centros
privados, adxudicados a empresas
privadas ou que funcionan mediante
concertos; e tefien convenios colecti-
vos de condicidons moi precarias que
xa quedaron por debaixo do SMI -ou
apenas superan o salario minimo-,
e que non recofecen tampouco o
caracter basico das tarefas que des-
envolven.

A folga e a mobilizaciéon presén-
tanse como o Unico camifio para
reverter esta realidade, avanzar en
dereitos fronte a explotacion patronal

Menores, infantil e discapacidade

en loita!

e poder forzar un cambio radical nas
politicas publicas que dignifiquen os
traballos de coidados e garantan unha
atencién decente as persoas.

Residencias e SAF

As traballadoras de residencias priva-
das de maiores e centros de dia e de
SAF levan meses secundando folgas e
mobilizaciéns para reivindicar conve-
nios colectivos xustos. Malia as xustas
demandas, a conselleria non sé ignora
a suas responsabilidades, senén que
intensificou a politica de privatizacion
de centros residenciais, recortou as
ratios e mesmo pretende criminalizar
o persoal pola sta exemplar loita.
Esta permisividade da administra-
cion fortalece as posiciéns patronais
de ambos sectores que non queren
sentar a negociar, mentres CCOO e
UGT permanecen desaparecidas. Hai
que lembrar que o convenio galego
de residencias caducou en 2023 e 0
de axuda no fogar esta sen actualizar
dende 2012 sen convenio e as tra-
balladoras nin sequera dispofien de
medidas de protecciéon adecuadas.

Folga en Ponteareas

A xusta medida da situaciéon nas que
se presta a axuda a domicilio (unha
competencia que a Xunta desviou aos
concellos sen os recursos necesarios)
atopamola no SAF de Ponteareas,
localidade na que as traballadoras

@

comezaron unha folga indefinida o 16
de outubro para esixir a rescision do
contrato coa empresa concesionaria,
Obolo, ante os multiples e reiterados
incumprimentos.

Nun exercicio de crueldade e mal-
trato institucional, Goberno local, en
mans do PP, en troques de obrigar a
empresa a cumprir co prego de condi-
ciéns e coas suas obrigas legais, opta
por criminalizar a loita das traballado-
ras, consentindo que Obolo prosiga coa
sUa estratexia de atrasar a negociacion
e dilatar a resolucion do conflito.

Folga o 6 de novembro

Os colectivos de atencién & discapa-
cidade, educacion infantil 0-3 anos
e proteccion e reforma de menores,
logo de protagonizar diversas mobili-
zacions nestes Ultimos anos (con varias
xornadas de folga no caso das escolas
infantis de xestion privada), acordaron
unir forzas e ir a unha folga conxunta
0 6 de novembro por primeira vez na
historia de Galiza.

Nos tres casos, as traballadoras e
os traballadores demandan un conve-
nio galego para cada sector, por ser
a Unica via real e posibel para darlle
resposta as reivindicaciéns laborais,
dado que os estatais, negociacién
tras negociacién, non resolven a
precariedade existente. Ademais os
convenios galegos serian garantistas
ao prevalecer sobre os estatais.



Suso Garcia, novo secretario nacional da FGAMT-CIG

0 VI Congreso da Federacion
Galega de Alimentacion, Mar
Transporte e Telecomunicacions
(FGAMT) da CIG elixiu

a Suso Garcia Couso como
novo secretario nacional por
unanimidade.

No proceso, celebrado o pasado 25
de outubro en Santiago de Compos-
tela, tamén se renovou a Executiva
Federal da FGAMT e aprobaronse o
Informe de Xestion e o Relatorio de
Organizacién, no que se marcan as
principais lifias que guiaran a accion
sindical da federacion nos vindeiros
catro anos.

Xunto a Suso Garcia, a nova
Executiva federal fica conformada
por Mar Vila Lopez, Inacio Pavén
Barbagelata, Laura Diaz Pena, David
Couhago Mourino, Dores Martinez
Castelo e Jorge Meira Pérez.

O novo secretario nacional salien-
tou o feito de que a FGAMT siga a
medrar en afiliacion e en representa-
cion, até o punto de terse convertido
xa, ao igual que a CIG, na primeira
forza sindical no conxunto do pais. E

Avanza 0 proceso ngua Vltal

O préximo 22 de novembro, no marco
do proceso Lingua Vital, tera lugar en
Compostela o plenario nacional para a
posta en comun da achegas recollidas
nas diferentes xuntanzas comarcais e
acordar as proximas actuacions ante
a emerxencia lingUistica que sofre o
galego.

O proceso social Lingua Vital
iniciouse en xufio pasado pola pla-
taforma cidadd Queremos Galego

co obxectivo de conseguir avances
na normalizaciéon da lingua galega e
garantir a sla presenza e oferta en
todos os espazos e para todos 0s usos.

Ante a belixerancia da Xunta e do
PP contra o idioma e as politicas que
buscan borrar a nosa lingua de todos
os ambitos da vida, urxe dar unha res-
posta social contundente para exixir
accions que revertan a aceleracion da
tendencia negativa no uso do galego.

fixo especial fincapé na necesidade de
afondar na formacion politico-sindical
das persoas delegadas e as liberadas
para afrontar coas maximas garantias
o traballo sindical e os distintos con-
flitos laborais e sociais.

013 de novembro
mobilizate
por Palestina

A Coordinadora Galega de Solida-
riedade con Palestina ten convocada
unha nova xornada de mobilizaciéns
o xoves 13 de novembro, para recla-
mar paz, xustiza e soberania para o
pobo palestino, e a fin da ocupacién
e o xenocidio.

As protestas, que xa suman
preto de 50 localidades, realiza-
ranse cando se cumpre un mes do
chamado “Acordo de Paz"”, que
Israel non esta a cumprir, mentres
continla bombardeando partes de
Gaza e asasinando impunemente,
bloqueando a entrada de axuda hu-
manitaria e avanzando no seu plan
de anexion de Cisxordania.



